
MINUTI

Il-Minuti tal-Laqgħa Nru. 50 li saret fis-6 ta’ Ġunju 2007 ġew konfermati.

THE CHAIRMAN (Onor. Charles Mangion):  Insellmilkom u ngħaddu mal-ewwel għall-item li għandna fuq l-aġenda llum.  

DISKUSSJONI IN KONNESSJONI MA’ L-ITTRA LI BAGĦAT L-ONOR. EVARIST BARTOLO LILL-PRESIDENT TAL-KUMITAT DWAR IL-KONTIJIET AWDITJATI TA’ L-AWTORITA’ TAT-TURIŻMU GĦAS-SENA 2006 U L-ESTIMI FINANZJARJI TA’ L-ISTESS AWTORITA’ GĦAS-SENA 2007
THE CHAIRMAN:  Insejjaħ fuq il-mejda magħna r-rappreżentanti tal-Malta Tourism Authority.

Is-Sur Peter Portelli, is-Sur Samuel Mifsud, is-Sur Leslie Vella, is-Sur Kevin Drake, is-Sur Mario Attard u s-Sur James Vella ħadu posthom madwar il-mejda.

THE CHAIRMAN:  Nistieden issa lill-Onor. Bartolo sabiex jibda bil-mistoqsijiet tiegħu.

ONOR. EVARIST BARTOLO:  Jekk nagħtu ħarsa lejn il-marterjal u d-dokumentazzjoni li bgħattulna naraw li s-sena li għaddiet - anke mill-istatement ippubblikat u ffirmat mill-mexxejja ta’ l-awtorita’ - l-MTA nefqet 19% iżjed mis-sena ta’ qabel, kellna performance ta’ 5% inqas turisti u tellgħet deficit ta’ Lm1,190,736.  Fl-istatement ta’ l-awtorita’ jintqal li dan id​-defict ta’ aktar minn Lm1 miljun kien antiċipat filwaqt li skond l-estimi għas-sena 2006 kien antiċipat surplus ta’ Lm2,768.  Allura kif irriżulta li surplus ippjanat ta’ Lm2,768 iddawwar f’deficit ta’ aktar minn Lm1 miljun?

IS-SUR PETER PORTELLI (Segretarju Permanenti fil-Ministru tat-Turiżmu u Kultura):  Il-maġġorparti ta’ l-overspend li kellna s-sena l-oħra kienet dovuta għall-marketing support li ngħata lit-tour operators. Kienet sena fejn in-nuqqas fit-tour operators beda jinħass sew u allura nħass il-bżonn li tingħatalhom iżjed għajnuna. Kienet ukoll sena li fiha beda s-support lejn il-low cost carriers u allura ġew utilizzati fondi mill-MTA biex tingħata għajnuna lil Ryan Air li kienet applikat għal skema li kien ħareġ il-gvern biex jibdew joperaw linji ta’ l-ajru low cost lejn Malta. Ingħatat ukoll għajnuna lil events kbar li ġew organizzati matul is-sena u li għalkemm ma kenux ippjanati fil-budget ta’ l-MTA, l-MTA ħasset li kien ta’ benefiċċju għall-prodott turistiku lokali u allura tat għajnuna għal dawn l-attivitajiet ukoll.

Minbarra li ngħatat għajnuna lil tour operators eżistenti li kienu diġa’ qed joperaw lejn Malta u li talbu iżjed flus biex ikunu jistgħu jżommu l-programm miftiehem li kellhom ma’ l-MTA - jiġifieri numru ta’ packs li kienu se jġibu lejn Malta - kellna tour operators ġodda li wrew interess li jibdew joperaw lejn Malta, u allura saru alliances magħhom ukoll. Dawn ukoll ma kenux budgeted.  

ONOR. EVARIST BARTOLO:  Jista’ għallinqas ikollna xi idea ġenerali fuq kif intnefqu l-flus.  Per eżempju, kemm marru fuq il-low cost carriers?

IS-SUR PETER PORTELLI:   Madwar Lm120,000.

ONOR. EVARIST BARTOLO:  U t-tour operators?

IS-SUR PETER PORTELLI:  Kważi Lm959,000.

ONOR. EVARIST BARTOLO:  Meta jingħataw flus lit-tour operators torbtuhom b’xi performance?

IS-SUR PETER PORTELLI:  Iva. 

ONOR. EVARIST BARTOLO:  Jiġifieri s-sena li għaddiet intrabtu b’performance?

IS-SUR PETER PORTELLI:  Huma marbutin ma’ packs u jitħallsu after they prove li jkun ġie dak in-numru.

ONOR. EVARIST BARTOLO:   Imma fl-2006 hekk ukoll ġara?

IS-SUR PETER PORTELLI:  Beda jsir hekk mill-2006.

ONOR. EVARIST BARTOLO:    Imma minn January 2006 jew minn September 2006?   Qed nistaqsi dan għaliex la qed norbtu l-expenditure mal-performance, fejn jirriżulta li nfaqna 19% u l-performance kienet 5% inqas, allura jidher li hemm xi ħaġa which is not connecting.
IS-SUR PETER PORTELLI:  Jien ċert li inti taf daqsi li l-industrija tat-turiżmu qed tinbidel.  Id-daqqa l-kbira qed tinħass fis-settur tat-tour operators u l-industrija tagħna s’issa għadha dipendenti ħafna fuq it-tour operators business.  Allura meta għandna dan l-istat ta’ fatt we’re faced with a choice, jew taqta’ s-support because they are not giving you the number u ċ-chances huma li jekk tagħmel hekk iżjed se ġġegħelhom jaqtgħu x-xogħol lejn Malta … Iċ-change over trid issir b’mod gradwali għall-ġid ta’ kulħadd, inkluż ta’ l-industrija kollha u speċjalment tal-hotels li madwar 95% għandhom jiddependu fuq it-tour operators business. Fiż-żmien meta konna qed inħabbru l-low cost kellna perijodu fejn iva, konna qed inħallsu iżjed u kienu ġejjin inqas nies pero’ dan mhux każ fejn taqbad u titfi switch u tixgħel ieħor, it does not happen like that.  

ONOR. EVARIST BARTOLO:  Imma jekk jien informat tajjeb anke mill-operaturi nfushom, hemm min ħa għajnuna ta’ Lm200,000 mingħajr ma ntalab ir-riżultat.

IS-SUR PETER PORTELLI:  Le, f’dak il-każ kienu Stg200,000 u kienu marbutin ma’ 20,000 passiġġier.  

ONOR. EVARIST BARTOLO:  U min ġab inqas?  

IS-SUR PETER PORTELLI: Illum kollha għandhom targets bin-numbers tagħhom, pero’ ma naħsibx li jkun prudenti, for commercial reasons, li noqogħdu ngħidu x’qed nagħtu …  

ONOR. EVARIST BARTOLO:   M’iniex qed nistaqsik.

IS-SUR PETER PORTELLI:  Anke din l-informazzjoni li għadni kif tajt tista’ twassal biex jiġi ħaddieħor, jagħmel calculation u jgħidilna li la qed nagħtu “hekk” lil “Mr. X” allura jippretendi “hekk”. Jiġifieri rigward dan we have to be a bit cautious how much we should be discussing. Ovvjament jekk hemm xi ħaġa li wieħed ikun irid jara b’mod kunfidenzjali aħna ma nsibu ebda problema li nuruhomlu, pero’ making these things public tkun qed tesponi lill-MTA għall- … 

ONOR. EVARIST BARTOLO:  Naħseb li l-informazzjoni mhux bilfors tiċċirkola mill-parlament. 

IS-SUR PETER PORTELLI:   Tiċċirkola minn fejn tiċċirkola ddgħajjef il-potenzjal ta’ l-MTA li tinnegozja. 

ONOR. EVARIST BARTOLO:  Jien li rrid inserraħ rasi hu li l-flus li qed nagħtu qed norbtuhom ma’ performance.  
IS-SUR PETER PORTELLI:  Definitely.

ONOR. EVARIST BARTOLO:  M’iniex ċert li kien qed jiġri hekk fl-2006. 

IS-SUR PETER PORTELLI:  Jien m’għandix l-informazzjoni kollha, pero’ li nista’ ngħid hu li kemm bħala ministeru kif ukoll bħala MTA qed nesiġu li kull kuntratt li jsir jintrabat …  Anzi mmur oltre minn hekk.  Illum anke fil-kuntratti li qed nagħmlu mal-Media Consulta, li hija one step removed …
ONOR. EVARIST BARTOLO:  Issa niġu għaliha dik.

IS-SUR PETER PORTELLI: … qed indaħħlu l-performance marbuta ma’ target numbers. 
ONOR. FRANCIS ZAMMIT DIMECH (Ministru għat-Turiżmu u Kultura):  Mr Chairman, xtaqt li s-segretarju permanenti jgħidilna jekk kienx hemm pressjoni minn dawn l-istess operaturi biex jingħataw għajnuna addizjonali sabiex iżommu l-flow ta’ turisti li kellhom lejn il-pajjiż. Naħseb li huwa misleading li nagħmlu domandi speċifiċi dwar l-2006, qisu li f’dik is-sena ġrat xi ħaġa differenti mis-snin kollha preċedenti.  Fl-opinjoni tiegħi d-domanda għandha tkun:  Il-prattika li ntużat fl-2006 kienet ta’ dik is-sena biss jew kienet prattika li kienet tintuża almenu għal numru ta’ snin qabel?

IS-SUR PETER PORTELLI:  Bħala amminstrattiv fl-2006 we became aware li forsi kien hemm xi problemi li ma kenux marbutin ma’ specific targets u aħna esiġejna li kollox għandu jkun marbut ma’ specific targets u għalhekk fil-kuntratti kollha qed jiddaħħlu specific targets. 
ONOR. EVARIST BARTOLO:  Għal li jista’ jkun, minn dawk il-Lm1 miljun u aktar deficit kien hemm ammonti li marru fuq in-nefqa tar-riklami tas-CNN?

IS-SUR PETER PORTELLI:  Le, is-CNN kien budgeted for separatament.

ONOR. EVARIST BARTOLO:  Issa għal din is-sena qed ngħidu li se jkollna surplus ta’ Lm29,034 sa l-aħħar tas-sena.   Għandna idea x’se jiġri?  Nispera li mhux se jiġri times ten dak li ġara s-sena li għaddiet għaliex inkella nispiċċaw b’deficit ta’ Lm10 miljun!

IS-SUR PETER PORTELLI:  Minn meta saru dawn l-audited accounts kien hemm żviluppi, fis-sens li nħarġet call oħra għal low costs carriers.  Dik se toħroġ mill-budget ta’ l-MTA u allura it’s not covered by this expenditure u l-MTA talbet li tingħata additional funds għaliha.  Hemm ukoll il-fattur li kont qed insemmi qabel bejn it-tour operator u l-low cost airlines, balancing act li trid issir u qed issir u li jaf ikollha effett fuq dawn. Allura l-gvern għamilha ċara lill-MTA li minħabba kif inhi s-sitwazzjoni, jekk ikun hemm bżonn li jgħin lill-MTA to pass over this year, and specifically for this year, lest li jikkommetti extra funds li ma kienx maħsub għalihom.

ONOR. EVARIST BARTOLO:  Tkellimna fuq ir-relationship bejn l-expenditure u l-performance.  Hemm issa sistema in place biex inkejlu l-effettivita’ ta’ dak li nonfqu?  
IS-SUR PETER PORTELLI:  It-tour operator support ġie pegged fis-sens li there is a specific amount which we’re giving per person, jiġifieri if the numbers come we pay if they don’t come we don’t pay.  L-istess għandna mar-Ryan Air, pero’ kif kont qed nispjega qabel, issa morna oltre. Illum l-akbar percentage ta’ expenditure ta’ l-MTA imur fuq reklamar, u Media Consulta li hija responsabbli minn dan ir-reklamar illum għandha performance agreement li wkoll fih targets li jridu jiġu rispettati.   So the major cost centres ta’ l-MTA llum huma specifically tied to targets. 
ONOR. EVARIST BARTOLO:  Anke l-advertising.
IS-SUR PETER PORTELLI: Iva, anke l-advertising.

ONOR. EVARIST BARTOLO:  Jiġifieri jekk nagħmlu kampanja ta’ Lm100,000 fuq van li jiġri ‘l hawn u ‘l hemm se nkunu b’mod jew ieħor ……

IS-SUR PETER PORTELLI:  Il-Media Consulta għandhom sistema which they call a balance call card li jużawha mal-major clients tagħhom and which is also approved by the European Commission fejn juru r-riżultat ta’ kull inizjattiva li jieħdu u hemm a number of measurable outputs.   
ONOR. EVARIST BARTOLO:  Fl-istess linja jekk wieħed janalizza l-budgets differenti li għandna għal source markets differenti naraw li nonfqu “tant” fuq salaries, “tant” fuq advertising, “tant” fuq promotion eċċ.  Qatt sar xi exercise biex naraw kemm qed nonfqu biex inġibu kull turist mis-source markets differenti imbagħad hu kemm qed jonfoq f’pajjiżna?

IS-SUR PETER PORTELLI:   Comparatives b’dak il-mod ma jidhirlix li qatt saru, pero’ forsi jista’ jispjega aħjar id-director marketing support and development. 
IS-SUR LESLIE VELLA (Director Marketing Support and Development, MTA):   Tip ta’ eżerċizzju fuq livell l-iktar bażiku fejn wieħed jiddividi l-ispiża ta’ l-investiment li jsir f’suq bin-numru ta’ turisti li jiġu minn suq ovvjament isir, pero’ dan huwa biss eżerċizzju indikattiv, fis-sens li inti ma tistax tkejjel b’mod li tgħid li, per eżempju, mill-Ingilterra qed iġġib 450,000 turist, qed tonfoq Lm1 miljun u allura kull turist qed jiġi jqum Lm2 u mir-Russja qed iġġib 25,000 turist, qed tonfoq Lm100,000 u allura kull turist qed jiġik Lm4.  Ma tistax tagħmel dan għaliex ovvjament is-swieq jinsabu fi stadji differenti ta’ evoluzzjoni  u hemm ukoll l-aspett ta’ critical mass li s-swieq iż-żgħar li qed tiżviluppa biex jikbru trid titfa’ fihom ħafna aktar milli titfa’ f’suq matur.  Jiġifieri the investment cost f’suq li għadu emerging ikun ogħla.  

Li nkejlu aħna huwa l-infiq mit-turisti u l-impatt ta’ dak l-infiq fuq is-setturi differenti, għall-akkomodazzjoni, ajru, shopping, catering eċċ.   Dak it-tip ta’ eżerċizzju ilna nagħmluh żmien u bħalissa li għaddejjin fuq ix-xogħol tal-marketing plan għal 2008/2010 huwa variable li se ndaħħluh biex nieħdu into consideration il-prioritisation ta’ l-allocation of funds.  Jiġifieri issa se ndaħħlu dawn it-tip ta’ indicators in terms ta’ f’liema swieq għandna nipprioritizzaw l-użu tal-fondi tagħna.
ONOR. EVARIST BARTOLO:    Jiġifieri qed tagħmluha din?

IS-SUR LESLIE VELLA:   Iva. 

ONOR. EVARIST BARTOLO:   U toħorġu d-data ta’ kemm nonfqu fis-source markets u kemm iħallilna kull turist meta jiġi hawn?

IS-SUR LESLIE VELLA:  Iva, ħalli t-turist minflok inħarsu lejh, per eżempju, bħala persuna li ġiet mir-Russja, mill-Ingilterra jew mill-Ġermanja, li allura statistikament jidhru wieħed, wieħed u wieħed, naraw l-istaġjonalita’, l-infiq, l-akkomodazzjoni li uża, eċċ.. Dan huwa variable li qed jidħol fil-marketing plan tas-sena d-dieħla, pero’ d-data ilna niġbruha s-snin twal, fil-fatt għandna database which goes back eight to ten years b’din it-tip ta’ informazzjoni.
ONOR. EVARIST BARTOLO:    Nixtieq nikkonċentraw ftit fuq il-ftehim mal-Media Consulta  li jekk jien informat tajjeb huwa fuq tliet snin.  X’naħsbu li se tkun in-nefqa għal din is-sena?

IS-SUR PETER PORTELLI:  €7 miljun per year.

ONOR. EVARIST BARTOLO:  Jiġifieri din is-sena?
IS-SUR PETER PORTELLI:  It’s not per calendar year imma over twelve months minn meta niffirmaw.   Din is-sena huma se jidħlu fuq l-autumn campaign, jiġifieri bħalissa jkunu qed ilestu l-visuals u l-materjal biex jagħmlu l-autumn campaign which is launched in September.  

ONOR. EVARIST BARTOLO:   U l-ħlas tagħhom jibda jgħodd minn meta?

IS-SUR PETER PORTELLI:  Minn meta niffirmaw il-kuntratt.  

ONOR. EVARIST BARTOLO: U l-kuntratt ġie ffirmat?

IS-SUR PETER PORTELLI:  Se jiġi ffirmat fil-bidu ta’ Lulju.

ONOR. EVARIST BARTOLO:  U fejn fil-budget ta’ l-MTA hemm maħsub għall-ħlas li se nagħtu lill-Media Consulta?

IS-SUR PETER PORTELLI:  Fil-budget tal-ministeru hemm line item taħt EU funds li jismu branding.

ONOR. EVARIST BARTOLO:  Jiġifieri dan huwa barra mill-estimi ta’ l-MTA hux hekk? M’huwiex inkluż. 

IS-SUR PETER PORTELLI:  Parti minnhom se jiġu funded mill-EU funds u parti mill-estimi ta’ l-MTA.  Jiġifieri se jkunu part and part.

ONOR. EVARIST BARTOLO:   Imma mill-€21 million kemm se noħorġu aħna u kemm se toħroġ l-EU?

IS-SUR PETER PORTELLI:  €10 million joħorġu mill-EU u €11 million mill-MTA.  Dawn dejjem qed nitkellmu over three years. 
ONOR. EVARIST BARTOLO:   Meta jibdew joħorġu dawk il-flus in-nefqa li qed tagħmel l-MTA bħalissa se tiġi assorbita mill-Media Consulta? 

IS-SUR PETER PORTELI:    Iva, hija parti mill-advertising. 

ONOR. EVARIST BARTOLO:   Jiġifieri €1.7 million imorru fuq advertising, fairs …

IS-SUR PETER PORTELLI:   Parti mill-fairs. Dak li huwa joint advertising kollu se jgħaddi through Media Consulta, pero’ l-ħlas tal-parteċipazzjoni f’fieri le.  Huma se jkunu nvoluti anke fid-design ta’ l-istand biex ikollna one corporate image u se jidħlu wkoll fil-public relations. 

ONOR. EVARIST BARTOLO:  Jiġifieri jekk qed nikkalkola tajjeb kull sena lill-Media Consulta se nkunu qed nagħtuha ftit iżjed minn Lm3 miljun li ftit iktar minn nofshom irridu noħorġuhom aħna. U kemm irridu nonfqu aħna biex jiġu l-flus mill-EU?
IS-SUR PETER PORTELLI:  Il-co-financing ta’ l-EU jista’ jvarja pero’ 40, 60 is the maximum you can go. 

ONOR. EVARIST BARTOLO:  Imma l-ewwel irridu nonfqu l-100 aħna biex imbagħad jiġi l-40 tagħhom, hux hekk?
IS-SUR PETER PORTELLI:  Le, is-sistema taħdem differenti.  We are going to identify a chunk of activities minn dawk li jagħmlu l-Media Consulta which will amount up to €10 million li se jiġu from co-funding, imbagħad the other €11 million sta għall-gvern.  Jiġifieri aħna nistgħu niddeċiedu li nagħmlu dak li semmejt inti l-ewwel voldieri t-touring truck u ngħidu li dik se tkun waħda mill-items li se tiġi funded mill-EU.  

ONOR. EVARIST BARTOLO:  Imma moħħkom mistrieħ li se jaċċettawhom dawn l-affarijiet?
IS-SUR PETER PORTELLI:  Naturalment irid isir il-proċess kollu ta’ applikazzjoni.

ONOR. EVARIST BARTOLO:  Jiġifieri din għad trid issir?
IS-SUR PETER PORTELLI:  Iva, pero’ diġa’ għamilna l-homework tagħna u kif semmejt l-ewwel, Media Consulta jaħdmu ma’ l-EU so they are very aware tal-proċeduri li hemm. 

ONOR. EVARIST BARTOLO:  U jistgħu jgħaddulna kelma wkoll!  Ħalli nerġa’ mmur lura għan-nefqa li għandna bħalissa fuq overseas offices li għandhom x’jaqsmu ma’ PR.  Din in-nefqa bħalissa titla’ għal Lm1.2 miljun li minnhom hemm advertising li jaqbeż il-Lm1 miljun, fieri li jammontaw għal Lm451,000 u PR fee u PR activities li flimkien jitilgħu għal Lm1.7 miljun.  Se jkun hemm pjan integrat biex dak li tkun qed tagħmel l-MTA ma jkunx qed isir ukoll minn Media Consulta?

IS-SUR PETER PORTELLI:  Il-PR agencies li għandna f’postijiet differenti għandhom kuntratt sa l-aħħar tas-sena u wara li tagħlaq dik is-sena l-PR se jiġi responsabbilta’ tal-Media Consulta.  L-idea hi li there will be the same message across all the markets - ovvjament finetuned għan-needs tal-market jew tas-segment partikolari li nkunu qed naħdmu fuqu – għal dak li għandu x’jaqsam ma’ l-image ta’ Malta.  Jiġifieri mhux se jkun każ fejn se jkollok wieħed jiġbed naħa u l-ieħor jiġbed naħa oħra because everything needs to be channelled through Media Consulta.

ONOR. EVARIST BARTOLO:  Qed nifhem tajjeb li l-marketing plan se tagħmluh intom?

IS-SUR PETER PORTELLI:  Iva.

ONOR. EVARIST BARTOLO:  U twettqu l-Media Consulta.

IS-SUR PETER PORTELLI:  Iva.

ONOR. EVARIST BARTOLO:  Jiġifieri l-marketing plan isir inhouse.
IS-SUR PETER PORTELLI:   Iva, qed isir inhouse.

ONOR. EVARIST BARTOLO:   Ħalli mmorru ftit fuq il-low cost carriers. Fl-estimi għal 2007 għandna li għal-low cost carriers hemm budgeted Lm750,000.  Dawn issa se jammontaw għal aktar, hux hekk?

IS-SUR PETER PORTELLI:   Iva għaliex issa ħarġet is-second call u għandna erba’ rotot ġodda. 

ONOR. EVARIST BARTOLO:  Irrid nagħmilha ċara li ma rridx nagħmel mistoqsijiet li jistgħu jagħmlu l-ħsara u allura fejn tħossu li qed nagħmel xi mistoqsija li hija kummerċjalment sensittiva ma ninsistix fuqha u lanqas nitlob tweġibiet fejn jissemmew ismijiet, pero’ xtaqt nistaqsi jekk minn dawk is-Lm750,000 hijiex qed tgawdi kumpannija waħda jew jekk hemmx iżjed minn kumpannija waħda li qed tgawdi minnhom. 

IS-SUR PETER PORTELLI:   Fl-iskema li għamilna hemm kumpannija waħda.

ONOR. EVARIST BARTOLO:  Jiġifieri dawk is-Lm750,000 huma għal kumpannija waħda.
 ONOR. FRANCIS ZAMMIT DIMECH: Forsi dwar dan jista’ jkun hemm kjarifika ta’ jekk hemmx skemi oħra li fihom nipparteċipaw aħna wkoll jew li nagħtu input imqarr loġistiku li jinvolvi kumpanniji oħrajn low cost. 
IS-SUR PETER PORTELLI:  Illum minbarra r-Ryan Air hemm erba’ linji oħra li qed joperaw lejn Malta.

ONOR. EVARIST BARTOLO:  Imma mhux bl-istess livell ta’ sussidju.
IS-SUR PETER PORTELLI:  Fl-iskema li operajna applikat ir-Ryan Air, pero’ bix-xogħol li għamlet l-MTA flimkien ma’ l-MIA irnexxilna anke nattiraw low cost airlines oħrajn.  Jiġifieri li qed ngħid huwa li llum id-dipendenza tagħna m’hijiex fuq ir-Ryan Air għaliex għandna low cost operators oħrajn li qed joperaw lejn Malta.  Ovvjament jekk tiġi biex topera linja ta’ l-ajru “X” minn Malta l-MTA tagħmel advertising għal dik ir-rotta li tkun se topera biex tħajjarha iżjed topera lejn Malta. 
ONOR. EVARIST BARTOLO:  Minnbarra s-Lm750,000 u fondi oħra li jekk sa l-aħħar tas-sena jiżviluppaw nassumi tkunu tridu ssibu l-fondi għalihom, min qed jikkontribwixxi l-iżjed?  B’liema mod qed tikkontribwixxi l-MIA? Joint magħkom?

IS-SUR PETER PORTELLI:  L-MIA tagħti contribution ta’ Lm100,000 lill-MTA, imbagħad hemm another Lm100,000 bħala joint-advertising li jsir flimkien ma’ l-MTA.  L-iskop tagħhom hu sabiex jattiraw linji ta’ l-ajru ġodda biex joperaw lejn Malta. 

ONOR. EVARIST BARTOLO:  Meta l-MIA naqset il-contribution tagħha minn Lm200,000 għal Lm100,000 kien hemm l-understanding jew xi forma ta’ impenn li dawk il-Lm100,000 se jmorru għal xi ħaġa oħra?

IS-SUR PETER PORTELLI:  Iva, hemm kuntratt. 

ONOR. EVARIST BARTOLO:  U hekk qed jiġri?
IS-SUR PETER PORTELLI:   Iva, fil-fatt riżultat ta’ hekk linji low cost oħrajn bdew joperaw lejn Malta.

ONOR. EVARIST BARTOLO:  Inkun korrett jekk ngħid li b’dan it-tip ta’ appoġġ li qed nagħtu lil low cost airlines qed nissussidjaw kull passiġġier €30 ‘l hemm u ‘l  hawn?

IS-SUR PETER PORTELLI:  Ma tantx nixtieq nidħol fid-dettalji għar-raġunijiet li semmejt l-ewwel inti stess.

ONOR. EVARIST BARTOLO:  Understood.  Qed nagħmel din il-mistoqsija mhux biex inkun naf l-ammont eżatt imma filwaqt li llum għandna bżonn l-aktar firxa wiesgħa ta’ low cost, legacy carriers, chartered, eċċ., jidher li l-akbar problema bil-low cost m’hijiex li nħajruhom imma li nżommuhom hawnhekk. Qed naħsbu għal x’jiġri meta jiġi rtirat dan it-tip ta’ support lil-low cost carriers?    

IS-SUR PETER PORTELLI:  Fil-fatt Malta m’hijiex l-uniku pajjiż li qed toffri dan it-tip ta’ support - kważi kull pajjiż joffri dan it-tip ta’ support - u hemm pajjiżi li issa waslu fuq it-threshold tal-ħames snin.   Għalhekk allura interessanti li aħna naraw x’se jiġri f’pajjiżi li se jgħaddu minnha qabilna; aħna la se nagħmlu inqas u lanqas iktar milli jagħmel ħaddieħor. Il-vantaġġ li għandna huwa li since we came in a bit late in the game nistgħu naraw x’se joħroġ mill-esperjenza ta’ ħaddieħor.

ONOR. EVARIST BARTOLO:  Din il-mistoqsija minbarra li kienet diretta lejn l-MTA kienet ukoll diretta lejn l-MHRA li naf li mbuttaw ħafna wara li ġiet riżolta b’xi mod jew ieħor il-kontroversja dwar jekk għandux ikollna low cost airlines jew le.  Huwa mportanti li nibdew naħsbu long-term. 
IS-SUR PETER PORTELLI:  Għalkemm ma kontx imdaħħal fiha dak iż-żmien, kien hemm l-istess tip ta’ diskors meta kienu daħlu t-tour operators Malta. B’dawn it-tip ta’ injections dejjem għandek evoluzzjoni oħra u qatt ma trid tiġi over dependent on one sector. 
ONOR. EVARIST BARTOLO:  Jiġifieri dik qed nieħdu ħsiebha, hux hekk?
IS-SUR PETER PORTELLI:  Iva.

ONOR. EVARIST BARTOLO:  L-iktar ħaġa li tinkwetani hija li niġu over dependent fuq linja waħda partikolari.

IS-SUR PETER PORTELLI:   S’issa l-istrateġija tagħna kemm jista’ jkun hi li nifirxu. Illum għandna l-Meridiana, il-German Wings, il-Clickair u qed nippruvaw naħdmu biex inġibu linji ta’ l-ajru Skandinavi u oħrajn mil-Liberian peninsula.   As much as possible qed nippruvaw li nattiraw linji ta’ l-ajru differenti.

ONOR. EVARIST BARTOLO:  Meta nħarsu lejn x’ġara f’pajjiżi oħra nsibu li in the long run il-low costs baqgħu jtiru fejn id-demand kienet market driven. Jiġifieri veru li jridu start-up help imma jekk il-passiġġieri ma jivvjaġġawx, wara li jispiċċaw is-sussidji jitilqu.  X’monitoring qed isir ta’ linji differenti?  Waħda mil-low cost airlines - mingħajr ma nsemmi isimha - dawn l-aħħar xhur kellha capacity ta’ 33%.  

IS-SUR PETER PORTELLI:   Huwa veru dan pero’ kien hemm oħrajn li qed itiru with 85% capacity all the year round, jiġifieri problemi bħal dawn wieħed irid jarahom b’mod speċifiku.  L-istess linja kellha a very high seat load factor bħas-sena l-oħra u allura wieħed irid jara jekk dan kienx marbut ma’ dawn ix-xahrejn partikolari. Nista’ ngħid li t-tieni linja ta’ l-arju din is-sena, minħabba s-suċċess li kellha s-sena l-oħra ddeċidiet li tibda ħafna iktar kmieni mingħajr ma kellha l-kampanja pubbliċitarja neċessarja biex tagħmel dan. Rigward ir-Ryanair it-take-up huwa qawwi ħafna.

ONOR. EVARIST BARTOLO:  L-overall picture għal din is-sena kienet li s-seat capacity żdied b’madwar 18%.

IS-SUR PETER PORTELLI:   Imma għas-summer months.  

ONOR. EVARIST BARTOLO:  Għas-summer months biss? Imma fix-xhur li għaddew żdied fuq is-sena ta’ qabel. 

IS-SUR PETER PORTELLI:  Għaliex fix-xitwa ovvjament ikollhom schedule ġdida li aħna ma jkollniex informazzjoni dwarha.

ONOR. EVARIST BARTOLO:  Qed nagħmel din id-domanda għaliex ġieli saret kritika li ma kellniex biżżejjed seat capacity, imbagħad ikollna seat capacity u ma jiġux biżżejjed, imbagħad ngħidu li m’aħniex qed nirreklamaw biżżejjed.  Jiġifieri dejjem induru.    

IS-SUR PETER PORTELLI:  U dejjem tort tal-ministeru u ta’ l-MTA!

ONOR. EVARIST BARTOLO:  Huwa fatt li l-passiġġieri m’humiex jiżdiedu bl-istess rata ta’ kemm qed jiżdiedu s-seats.
IS-SUR PETER PORTELLI:  Żgur m’għandniex  żieda ta’ 18%.  S’issa on average għandna żieda ta’ madwar 6% jew 7%, which is about the average tad-WTO bħalissa li huwa ta’ 4%.
ONOR. EVARIST BARTOLO:   Imma 4% fuq sena tajba. 
IS-SUR PETER PORTELLI:   What I’m saying is that we shouldn’t belittle the 7% we’re achieving even when compared to last year.   

ONOR. FRANCIS ZAMMIT DIMECH:  Naħseb li aktar ma nipprogressaw fuq is-suġġett bejn domandi ta’ fatti u domandi li huma ta’ analisi li jinvolvu anke kwestjoni ta’ policy rridu noqogħdu attenti u niddistingwu aktar għaliex fuq dan l-aspett li qed jissemma issa huwa evidenti li l-policy hi li inti żżid is-seats għaliex l-agħar ħaġa li jista’ jkollok hi li jkollok turisti kif kellna s-sena li għaddiet li jridu jitilqu mill-Ġermanja għal Malta u ma jsibux is-seats.  Dik tindirizzaha bħala policy billi tipprovdi s-seats imma jekk tipprovdi aktar seats mid-demand naturalment se jkollok rata ta’ tkabbir ta’ seats akbar mir-rata ta’ take-up.  Imbagħad wieħed jistaqsi jekk bħala policy irridux dik il-problema jew il-problema li ma jsiubx is-seats.  

Jiġifieri l-prijorita’ bħala policy hi li żidna s-seat capacity u allura iva, hija deċiżjoni konxja. U meta l-industrija tat-turiżmu tagħmillek lobbying favur low cost carriers, qed tagħmel ukoll lobbying favur aktar seat capacity u aktar ma tagħmel seat capacity aktar iżżid il-marketing biex tgħolli l-load factor.

THE CHAIRMAN:  Ċertament naħseb li dak huwa appuntu għalfejn irbatna ż-żewġ affarijiet flimkien għaliex jekk tagħmel il-marketing u ma żżidx is-seat capacity ovvjament ikollok id-demand u ma jkollokx l-ispazju. Jien naħseb li dak li effettivament irid l-Onor. Bartolo huwa li jara x’rabta hemm bejn il-provision ta’  seat capacity u l-marketing. 

ONOR. EVARIST BARTOLO:  ‘Il hinn minn hekk jien ċertament ma kkritikajtx il-fatt li żidna s-seat capacity, għaliex jien naħseb li waħda mill-affarijiet perikolużi li jista’ jiġrilna hija – u naħseb li xi kultant l-industrija tagħmlu dan l-iżball – li naħsbu li nistgħu nsolvu kollox bil-marketing.  Fil-fatt hemm it-tielet element li huwa l-prodott għaliex għalkemm lit-turisti li se jiġu hawn irid ikollok biex tattirahom, fl-aħħar mill-aħħar jekk meta jiġu jieħdu gost hemm ċans li jmorru lura u jgħidu lil xi ħaddieħor biex jiġi u forsi jerġgħu jiġu huma wkoll, imma imma jekk ma jkunux ħadu gost ma naħsibx li se jagħmlu hekk.  Jiġifieri jien irrid nenfasizza l-biċċa tal-prodott.  

IS-SUR PETER PORTELLI:  Dwar in-numru ta’ seats nasħeb li qed naqblu li huwa tajjeb li jkollna dan l-ammont u dwar l-advertising naħseb il-fatt li daħlet il-Media Consulta definitely se jkun hemm a more cohesive approach u allura dik id-direzzjoni li ħadna bħala policy position se nimplimentawha.  Issa apparti x-xogħol kollu li se nagħmlu biex intejbu l-prodott, hemm il-fatt li mis-surveys li nagħmlu aħna jidher li the satisfaction level tat-turisti is quite high.  

ONOR. FRANCIS ZAMMIT DIMECH:  Xtaqt hawnhekk nagħmel kjarifika oħra.  Anke ċ-choice element li qed isemmi l-kollega ta’ l-oppożizzjoni, ċioe’ li inti tgħid noffri għażla lil min irid jiġi u ma jkollix dipendenza fuq linja waħda wkoll toħloq seats f’ammont akbar mid-demand.  Ħalli nagħtu eżempju iktar faċli fuq l-Italja.  Jekk se jkollok lill-Air Malta waħedha wieħed jara x’load sector – li nawguraw li jkun għoli mmens – ikollok imma l-mument li ma’ l-Air Malta tiżdied l-Alitalia diġa’ għandek l-ewwel għażla bejn żewġ legacy carriers.  Kif nafu, hawnhekk kienet saret id-drive biex tidħol il-Meridiana u tlajna għal tlieta pero’ xorta ma konniex kuntenti bi tlieta u żdiedet ir-Ryanair u r-Ryanair stess se żżid ir-rotta għal Bari.  Issa l-alternattiva għal dan hija li ddaħħal linja ta’ l-ajru minflok oħra, pero’ jekk se żżid linja ta’ l-ajru se tkabbar il-volum ta’ seats u se jkollok element li hu riżultat ta’ għażla ta’ dak li jgħidulu displacement.  Jekk jien se nsiefer mill-Italja għal Malta u f’daqqa waħda minflok għandi quddiemi l-Air Malta biss għandi l-Alitalia, il-Meridiana u r-Ryanair, allura rrid nagħżel bejniethom u b’hekk se jkun hemm element li kien jivvjaġġa fuq linja waħda dejjem u issa se jiċċaqlaq għal linja oħra.  Qed ngħid dan kollu għax huwa faċli li nippruvaw politikament u ġurnalistikament - min qed isegwina bħala media - noqogħdu nagħtu ftit ċifri u naħsbu li solvejna kollox pero’ jekk irridu nagħmlu analisi serja, irridu nagħmlu analisi li tkopri dawn il-fatturi kollha.  

ONOR. EVARIST BARTOLO:  Qed nagħmel din id-domanda mhux biex nispekola jew biex nagħti l-figuri bl-addoċċ għax dik faċli tagħmilha ...  

ONOR. FRANCIS ZAMMIT DIMECH:  Imma jien irrid nikkalkola mhux biss x’tistaqsi inti imma x’jirrapportaw il-ġurnalisti.

ONOR.  EVARIST BARTOLO:  Qed nagħmel din id-domanda għax nisma’ ċertu diskors - li nispera ma javverrax ruħu – li jekk linja ta’ l-ajru bdiet topera lejn Malta u ssib li r-rotta tagħha m’hijiex vijabbli, is-sena li ġejja nerġgħu lura back to square one għax tgħidlek li m’hijiex vijabbli u ma terġax ittir.

ONOR. FRANCIS ZAMMIT DIMECH:  Bir-rispett kollu dik hija spekulazzjoni għax m’għandna ebda linja ta’ l-ajru li qed tindikalna li għandha dak il-perikolu.  

ONOR.  EVARIST BARTOLO:  J’Alla hu hekk.

ONOR. FRANCIS ZAMMIT DIMECH:  Il-linji ta’ l-ajru s’issa qed jindikawlna li jixtiequ jkabbru x-xogħol tagħhom.  

ONOR. EVARIST BARTOLO:  J’Alla l-ġid.  Ħalli nerġgħu mmorru għall-estimi fejn hemm imsemmi “other income – total EU funds - Lm1,170,000”.  Dawn il-flus jeżistu bħala flus kontanti għand l-MTA li tista’ tonfoqhom?  

IS-SUR PETER PORTELLI:  Dawk l-EU funds se jintnefqu fuq international branding and marketing.

ONOR. EVARIST BARTOLO:  Imma diġa’ jeżistu għand l-MTA?  

IS-SUR PETER PORTELLI:  Le.

ONOR.  EVARIST BARTOLO:  Jekk wieħed jaħdimha fuq il-formula ta’ 70% - 30% allura l-MTA trid tonfoq Lm1,661,410 biex tkun tista’ tieħu dawk il-flus.

IS-SUR PETER PORTELLI:  Kif konna qed ngħidu l-ewwel, għar-rigward ta’ Media Consulta hemm numru ta’ affarijiet se jiġu funded mill-MTA u numru ieħor li se jiġu funded mill-EU.  Il-local element component joħroġ mill-advertising budget ta’ l-MTA għax il-Media Consulta se tkun qed tagħmel advertising li qabel kienet tagħmel l-MTA.  

ONOR. EVARIST BARTOLO:  Imma jien qed nitkellem fuq line item speċifiku.

IS-SUR PETER PORTELLI:  Dawk l-EU funds se jkopru l-international branding and marketing li se jagħmlu l-Media Consulta.  

ONOR. EVARIST BARTOLO:  Qed nifhem tajjeb li dawk il-flus m’humiex qegħdin f’idejkom?  

IS-SUR PETER PORTELLI:  Għad iridu jiġu approvati.  

ONOR. EVARIST BARTOLO:  U biex jiġu approvati, il-MTA trid tonfoq iktar minn Lm498,000.

IS-SUR PETER PORTELLI:  Dawk il-flus qegħdin f’line items oħrajn fejn għandek advertising u huma koperti mill-additional funds li ġejjin mill-gvern.  

ONOR.  EVARIST BARTOLO:  Din m’iniex nifhimha.  Hawnhekk tniżlet bħala income.  Jekk wieħed iħares lejn l-ewwel paġna tal-financial statements isib li taħt “other income” hemm imniżżlin Lm1,170,000 bħala EU funds u qegħdin jitniżżlu bħala flus li diġa’ għandkom.

IS-SUR PETER PORTELLI:  Fil-budget għall-ministeru hemm il-flus, jiġifieri l-commitment li se jkun hemm EU funds għall-international branding sar u dawk il-flus se jiġu.  

ONOR. EVARIST BARTOLO:  Jien qed nistaqsi dan għax l-MTA qed tieħu ħafna commitments li naf li qed teħodhom bi bżonn - semmejtu li se jkollha bżonn iżjed fondi għal-low cost, għat-transitional problems li se jkun hemm meta naqilbu minn ċerti strutturi u għall-Media Consulta li rridu nsibu parti minn dawk il-€11 miljun.  Allura intom konvinti li sa l-aħħar ta’ din is-sena dawn il-commitments kollha li qed tidħlu għalihom se jkollkom il-flus għalihom?  

ONOR. FRANCIS ZAMMIT DIMECH:  Xtaqt nagħmel kjarifika oħra.  L-ewwelnett teknikament hawnhekk suppost isir eżami ta’ l-accounts tas-snin li diġa’ għaddew mhux ta’ x’se jiġri fil-futur.  

ONOR. EVARIST BARTOLO:  Jien l-estimi għal din is-sena qed niddiskuti mhux l-estimi għas-sena 2010!  

ONOR. FRANCIS ZAMMIT DIMECH:  Iva imma rridu nitkellmu fuq ċifri fattwali.  

ONOR. EVARIST BARTOLO:  Mhux fattwali jekk jien qed nistaqsi fuq jekk dawk il-flus humiex diġa’ għand l-MTA!

ONOR. FRANCIS ZAMMIT DIMECH:  It-tweġiba għal dik diġa’ ngħatat pubblikament meta ntqal li l-gvern impenja ruħu li jipprovdi fondi addizzjonali ...

ONOR. EVARIST BARTOLO:  Jiġifieri open cheque!

ONOR. FRANCIS ZAMMIT DIMECH:  Le, mhux open cheque.  Aħna kkwantifikajna l-ammonti li diġa’ qed tagħmel riferenza għalihom inti u stajna naslu għal ċifri li huma indikattivi.  Dawk iċ-ċifri aħna bħala gvern iddiskutejnihom ma’ l-MTA u mpennjajna ruħna li nagħtu l-flus neċessarji.  

ONOR. EVARIST BARTOLO:  U kemm hu dan l-ammont?

ONOR.  FRANCIS ZAMMIT DIMECH:  Biss biss biex tkopri bejn marketing ta’ low cost carriers u numru ta’ interventi addizzjonali li jinvolvu marketing over and above għandek mill-inqas Lm2 miljun, pero’ indikajna li jista’ ikun hemm bżonn ta’ fondi aktar minn hekk.  

ONOR. EVARIST BARTOLO:  Jien qed nagħmel dawn id-domandi għax meta nħares lejn id-dokumenti li provditilna l-MTA għal din il-laqgħa dwar il-financial estimates għall-2005 hemm ħarsa lejn is-sena 2006 u jingħad proprju dan il-kliem:  

“The Authority today has a net assets position of just over Lm1.3 million.  It has built up a solid financial base which will enable it to meet the more demanding and changing needs of the tourism industry.” 

Issa dan ma jirriżultax li ġara għax spiċċajna s-sena 2006 b’deficit ta’ aktar minn Lm1 miljun.  

IS-SUR PETER PORTELLI:  Proprju fl-2006 kellna ċ-challenging times li qed tirreferi għalihom u kien hemm bżonn li jintnefqu dawk il-flus.  

ONOR. EVARIST BARTOLO:  Imma din is-sena qed ngħidu li l-bażi finanzjarja ta’ l-MTA se tippermettilha li tagħmel dawn l-affarijiet kollha.  L-additional funds li se jkun hemm tal-gvern ...?

IS-SUR PETER PORTELLI:  Hemm il-commitment tal-gvern abbażi ta’ business scales li għamlet l-MTA li jiġu pprovduti l-fondi.  

ONOR. EVARIST BARTOLO:  Indur għall-payroll ta’ l-MTA, kemm f’Malta kif ukoll barra minn Malta.  Jista’ jkollna ċ-ċifra ta’ kemm hi ta’ barra minn Malta?  

IS-SUR PETER PORTELLI:  It-total ta’ overseas huwa Lm349,000. 

ONOR. EVARIST BARTOLO:  U hawn Malta?  

IS-SUR PETER PORTELLI:  Lm1.3 miljun.  

ONOR. EVARIST BARTOLO:  Fuq ta’ l-overseas din is-sena għaddejna minn perijodu fejn ingħalqu - mingħalina li qed nagħmlu xi kapulavur u se niffrankaw il-flus - ...  Hawnhekk se nikkwota minn rapport ta’ l-MTA stess fejn intqal li:

“The downsizing of the Authority’s own overseas offices and replacing these with well established representative agencies along with the switch from a geographical based marketing plan to one which now focuses on specific market segments augers well for 2006 as this new approach embraces specialisation which is vital to secure the optimum share in an ever increasing competitive market place.”  

Issa din ġiet abbandunata.  

IS-SUR PETER PORTELLI:  Le, ebda uffiċċju li ngħalaq ma reġa’ nfetaħ.

ONOR. EVARIST BARTOLO:  Għaliex?  Reġa’ nfetaħ x’imkien ieħor?

IS-SUR PETER PORTELLI:  L-istrutturi li kien hemm qabel kienu ....

ONOR. EVARIST BARTOLO:  Qed nilagħbu bil-kliem jiġifieri.  

IS-SUR PETER PORTELLI:  Jekk ingħalaq uffiċċju fir-Russja allura m’għandekx l-office structure which is expensive għax trid tikri l-post u żżomm l-experts jaħdmu hemmhekk. Illum inbidlet is-sistema ta’ kif isiru l-affarijiet; illum m’għandekx uffiċċju l-Olanda u l-Belġju imma għandek uffiċċju ta’ l-Air Malta li joperaw minnu.  

ONOR. EVARIST BARTOLO:  Ħalli nnaqqas ftit miċ-ċiniżmu tiegħi.  Fir-rapport ta’ Deloitte konna meqjusin li qed inkunu eċċessivi fin-nefqa ta’ l-overseas, imbagħad ġew magħluqa u nħatru l-GSAs u issa erġajna ftaħnihom b’dan il-mod iktar razzjonali.  Għandna idea x’cost savings għamilna f’dawn it-tliet scenarios differenti?  

IS-SUR PETER PORTELLI:  Fl-2006 għamilna savings ta’ 20% fuq is-sena ta’ qabel fil-cost ta’ l-overseas offices.

ONOR. EVARIST BARTOLO:  Għandna idea x’se jiġri bejn l-2006 u l-2007?  

IS-SUR PETER PORTELLI:  Għadna ma ħdimniex il-figuri.

ONOR. EVARIST BARTOLO:  Qed nifhem li dawk juru meta ngħalqu.

IS-SUR PETER PORTELLI:  Meta ngħalqu u daħlu l-PR agents.  Issa at the end of this year se tieħu over Media Consulta u allura se jkun hemm savings minn hekk ukoll.  

ONOR. EVARIST BARTOLO:  Imma jien qed nifhem li issa sar pass ieħor u suppost dik il-figura ...

IS-SUR PETER PORTELLI:  Ovvjament mhux se jkollna l-cost ta’ l-uffiċini li kellna u anke n-numru ta’ staff se jkun inqas u allura se jkun hemm savings.  Il-figura comparing 2007 with 2006 għad trid tinħadem pero’ probabbli tkun fl-istess ilma; żgur mhux se jintnefqu iżjed.  

ONOR. EVARIST BARTOLO:  Qed nifhem li għal din is-sena m’hemmx budget għal restructuring għax m’hemmx restructuring xi jsir?  

IS-SUR PETER PORTELLI:  Nisperaw li le, li kellu jsir sar.  

ONOR. EVARIST BARTOLO:  Korrett jekk ngħid li għall-2006 kellna restructuring cost ta’ Lm295,000?  

IS-SUR PETER PORTELLI:  Il-provision saret fis-sena 2005 pero’ t-total cost kien ta’ Lm230,563 li kien il-cost for closing of overseas offices.  

ONOR.  EVARIST BARTOLO:  Imma jien qed nirriferi wkoll għal-local costs of restructuring mhux għal ta’ l-overseas offices biss.

ONOR. FRANCIS ZAMMIT DIMECH:  L-uniku cost ta’ restructuring lokali kien il-cost of early retirement.  

IS-SUR PETER PORTELLI:  Hemmhekk, although there could be a cost incurred in that particular year jekk teħodha over the following years tara li se tiffranka l-pagi.  

ONOR. EVARIST BARTOLO:  U kemm kien il-cost?

IS-SUR PETER PORTELLI:  M’għandix hawnhekk but we can provide that information because it is available.  

ONOR. EVARIST BARTOLO:  U x’se jiġri dwar is-CEO?  Se tagħmlu call for applications?  

ONOR. FRANCIS ZAMMIT DIMECH:  It-tweġiba kategorika hija iva.  

ONOR. EVARIST BARTOLO:  B’mod ġenerali, intom inkwetati jew sodisfatti mil-likwidita’ tal-finanzi fl-MTA jew m’hijiex cause for concern?  M’iniex qed nitkellem fuq l-inizjattivi l-oħra li għandkom bżonn l-għajnuna adizzjonali mill-gvern imma qed nitkellem bħala financial management ta’ l-MTA. 

IS-SUR PETER PORTELLI:  M’hemmx problema bil-cashflow.  

ONOR. EVARIST BARTOLO:  Jiġifieri għandkom biex tħallsu l-pagi u affarijiet oħra?  

IS-SUR PETER PORTELLI:  Iva.

ONOR. EVARIST BARTOLO:  Meta nitkellmu fuq il-payroll cost, x’imkien tingħata l-figura ta’ 149.  In-numru hekk hu fil-fatt?  

IS-SUR PETER PORTELLI:  Dik il-figura kienet as at end 2006, jiġifieri llum jista’ jkun hemm xi ħadd li jkun irtira jew xi ħadd li ġie engaged, pero’ ma jkunx hemm varjanzi kbar.  

ONOR. EVARIST BARTOLO:  Jiġifieri kieku bħalissa kellna nagħmlu organisational chart m’intix f’pożizzjoni tgħidli kemm għandna nies fil-marketing, fir-research, bħala consultants eċċ.? 
IS-SUR PETER PORTELLI:  We have all that information and we can provide it aktar tard għax m’hijiex qiegħda miegħi hawnhekk.  

ONOR. EVARIST BARTOLO:  Lura għall-payroll costs.  Jien nifhem li hemm sistema ta’ performance bonuses u allowances.  Kieku kellna nagħmlu breakdown ta’ dawn l-items differenti għandna idea ta’ kemm jiġu s-salarji, kemm jiġu l-bonuses u kemm jiġu l-allowances?  

IS-SUR PETER PORTELLI:  L-unika persuna li kellha performance bonus kien is-CEO; l-allowances l-oħrajn huma dawk marbutin mas-salarji.  

ONOR. EVARIST BARTOLO:  Jiġifieri performance bonus s-CEO biss kellu?

IS-SUR PETER PORTELLI:  Iva.  

ONOR. EVARIST BARTOLO:  U l-allowances l-oħrajn m’humiex marbutin ma’ performance?  

IS-SUR PETER PORTELLI:  Le.  

ONOR. EVARIST BARTOLO:  Allura x’tip ta’ allowances huma?  

IS-SUR PETER PORTELLI:  Hemm ċerti grades, bħal per eżempju, senior executive, li jkollhom allowance marbuta mal-grad.  

ONOR.  EVARIST BARTOLO:  Mela imbagħad inkun nista’ nitlob għall-organisational chart separatament.  Ħalli ngħaddi għal xi ħaġa oħra.

Kemm għandna flus x’tiġbor l-MTA?  

IS-SUR PETER PORTELLI: Hawnhekk hawn imniżżla l-figura ta’ Lm1,334,394 li  l-parti l-kbira tagħha, jiġifieri Lm107,245 għandhom jinġabru mingħand il-Malta Marketing Company.  Barra dawk hemm imbagħad il-contributions.  

ONOR. EVARIST BARTOLO:  Fil-fatt hemm il-contributions u hemm il-liċenzji.  Dawn kif inhuma relatati?  X’inhi l-pożizzjoni ta’ l-arretrati f’kull każ?  

IS-SUR PETER PORTELLI:  As of 2007 l-aħħar figura li għandna ta’ kollox flimkien hija ta’ Lm733,000.  

ONOR.  EVARIST BARTOLO:  Meta tiġbor tas-snin kollha?

IS-SUR PETER PORTELLI:  Iva.  

ONOR. EVARIST BARTOLO:  Jiġifieri  it’s accrued.  

IS-SUR PETER PORTELLI:  Iva, it’s accrued.

ONOR. EVARIST BARTOLO:  U xi sforzi qed isiru biex dawn jinġabru?  

IS-SUR PETER PORTELLI:  Fil-fatt fl-aħħar notice li għamilna, f’xahar irnexxilna niġbru total ta’ Lm108,000 f’licences u Lm55,000 f’contributions.  Jiġifieri we are actively pursuing; isiru ittri followed by phone calls sabiex dawn il-flus jinġabru.  

ONOR. EVARIST BARTOLO:  U għandkom xi target ta’ kemm se tiġbru minnhom sa l-aħħar tas-sena?  X’inhu s-set up fl-MTA biex jiġru wara dawn il-flus?  

IS-SUR PETER PORTELLI:  There’s a credit control unit li jiġri wara dawn il-pagamenti.  L-aħħar action li ttieħdet kienet li ntbagħtet ittra ffirmata miċ-chairman lil kulmin ma ħallasx fejn qed ngħidulhom that they have to pay up the dues li għandhom.  To counteract this qed nippruvaw niġbru l-invoices kollha ta’ dawk il-kumpanniji li għandhom iżjed minn account wieħed ħalli jintbagħtilhom statement ta’ kollox biex huma jkunu jafu eżattament what their dues are lill-MTA.  

THE CHAIRMAN:  Tista’ tikklassifika d-defaulters?

IS-SUR PETER PORTELLI:  It’s a mixture of everything.  

ONOR. FRANCIS ZAMMIT DIMECH:  Qed nassumi li ma tixtiequx l-ismijiet.  

THE CHAIRMAN:  Le, bħala kategorija biss.

IS-SUR PETER PORTELLI:  L-ispread tinkludi ħafna kategoriji. 

ONOR. FRANCIS ZAMMIT DIMECH:  L-ispread tinkludi l-kategoriji kollha, nies li tafu u jkellmukom, nies li nafu aħna u jkellmuna u oħrajn.  

ONOR. EVARIST BARTOLO:  Il-contributions li kellkom tiġbru mill-host families qed jinħafru għal din is-sena jew qed jinħafru għal dejjem?  

IS-SUR PETER PORTELLI:  Daħlet din is-sena.  

ONOR. EVARIST BARTOLO:  X’jiġifieri daħlet din is-sena?  

IS-SUR PETER PORTELLI:  Ġiet introdotta din is-sena u għalhekk din is-sena se tinħafer żgur, pero’ d-deċiżjonijiet li se jsiru aktar ‘il quddiem .....

ONOR. EVARIST BARTOLO:   Jiddependi meta ġejja l-elezzjoni!

IS-SUR PETER PORTELLI:  M’huwiex sta għalija li ngħid dan.

ONOR. FRANCIS ZAMMIT DIMECH:  Naħseb li m’hemm l-ebda rabta ma’ elezzjoni.

IS-SUR PETER PORTELLI:  Din il-miżura ddaħħlet għax qed inħossu li qed ikun hemm numru ta’ studenti li kienu qed joqogħdu f’lukandi u l-mix ta’ turist ma’ student mhux dejjem taħdem tajjeb.  Għalhekk wara diskussjonijiet li kellna mal-FELTOM il-gvern ħass li kellu jagħmel din l-offerta lill-familji biex iħajjarhom jerġgħu jibdew jieħdu l-istudenti.  

THE CHAIRMAN:  Jiġifieri it was a policy decision.

IS-SUR PETER PORTELLI:  Iva, it was a policy decision.  Iċ-Chairman ta’ l-MTA qed jgħidli li llum f’ċerti lukandi kien hemm numru ta’ stop sales li kien qed jirriżulta minħabba dan u allura kien jaqbel li jsir hekk.

ONOR. FRANCIS ZAMMIT DIMECH:  Il-punt li qed jagħmel iċ-chairman huwa li l-policy decision m’hijiex limitata għal din is-sena imma hija prospettiva, se tkompli.  

ONOR. EVARIST BARTOLO:  Ħalli mmorru lura għall-payroll.  Ma nafx jekk tistgħux twieġbu din id-domanda fid-dettall.  Skond il-figuri li tajtuna l-wages and salaries se jonqsu minn kważi Lm1.5 miljun għal Lm1.3 miljun, tnaqqis ta’ kważi Lm0.25 miljun.   Għaliex hemm dik il-waqgħa?  Huwa carry over minn x’ġara s-sena li għaddiet?  Għaliex se tonqos din l-ispiża?  

IS-SUR PETER PORTELLI:  L-estimi ta’ l-2006 kienu bbażati fuq id-Deloitte report tar-restructuring u fil-fatt dan kien sar fine-tuning fuqhom.  Jekk wieħed iħares lejn l-actual expenditure jara li kien jammonta għal Lm1.27 miljun u issa hemm budgeted Lm1.3 miljun bil-cost of living b’kollox.

ONOR. EVARIST BARTOLO:  Jiġifieri l-figura ta’ Lm1.5 miljun kienet ....

IS-SUR PETER PORTELLI:  Lm1.5 miljun kienet abbażi tad-Deloitte report tal-positions li kien hemm envisaged fir-restructuring.  

ONOR. EVARIST BARTOLO:  Fl-estimi hemm ukoll li l-head office operating expenditure għas-sena 2007 huwa ta’ Lm217,000.  Nistgħu nkunu nafu x’inhuma dawn il-Lm217,000?  

IS-SUR PETER PORTELLI:  Il-bulk tagħhom huma fil-marketing, għandek database management, li hija xi ħaġa ġdida li l-MTA qed tidħol għaliha, fejn fiha ħafna data li hija utli ħafna u issa it is going to be managed b’mod li jkun ta’ vantaġġ għall-awtorita’.  Hemm ħafna e-mail addresses li qed jiġu utilizzati anke għall-promotion ta’ Malta.  So here we’re looking at database management, e-communication, e-tourism development, events promotion, marketing services and segment development.  Hemm ukoll Air Malta u l-għajnuna lil-low cost airlines.  

ONOR. EVARIST BARTOLO:  Xi snin ilu kienu ntnefqu partita flus fuq l-intranet.  Dak għadu jintuża?  

IS-SUR PETER PORTELLI:  Le, m’għadux jintuża.  Illum li għamilna hu – u din saret is-sena l-oħra – li ntegrajna l-ITC system ta’ l-MTA  mas-sistema tal-gvern.  Il-gvern nefaq flus kbar biex għamel upgrading ta’ l-infrastruttura ta’ l-IT u naħseb li kien jagħmel sens li l-MTA tidħol u tagħmel użu minn din l-infrastruttura.  Naħseb li s-servizz li qed tieħu l-MTA illum huwa grazzi għas-sistema tal-govnet li hija ħafna aħjar milli kellna qabel.  

ONOR.  EVARIST BARTOLO:  Għandna idea ta’ kemm saru bookings permezz tal-portal li ġie launched fix-xhur li għaddew?  

IS-SUR PETER PORTELLI:  Is-sistema tagħtina informazzjoni dwar il-bookings up to date li jkunu qed isiru, so yes we do have the information.  Fil-fatt hemm żewġ tipi ta’ bookings, hemm il-bookings li jidħlu dirett għandna u hemm il- bookings li jgħaddu through us u jmorru dirett għand il-lukandi.  Fil-fatt hemm ħafna iżjed of the latter milli of the former.  L-intenzjoni tas-sistema tagħna m’hijiex li niġġeneraw bookings imma li nżidu x-xogħol għal Malta, jiġifieri whether they book directly with us or whether they book directly with the hotel ma tagħmilx differenza.

ONOR. EVARIST BARTOLO:  Imma tourism boards oħra jagħmlu tracking ħalli jaraw l-effettivita’ ta’ dak li jkunu qed jagħmlu huma.  

IS-SUR PETER PORTELLI:  Din l-informazzjoni għandna; jekk tistaqsini jekk aħniex kuntenti bl-ammont ta’ bookings li għandna ngħidlek that they can be higher pero’ s-sistema għadha kemm ġiet launched.  

ONOR. EVARIST BARTOLO:  Hija fl-eluf jew fil-mijiet?  

IS-SUR PETER PORTELLI:  Hija fil-mijiet pero’ l-visits fis-site huma fil-mijiet ta’ l-eluf, fil-fatt huma ħafna ogħla milli kellna sa sena ilu.  

ONOR.  EVARIST BARTOLO:  Għalkemm huwa tajjeb li tiġġenera interess, ma naħsibx li għandna nikkuntentaw irwieħna b’dawk il-visits!  

IS-SUR PETER PORTELLI:  Il-fatt li daħħlu and are staying ten minutes on average on the site means they are downloading information, brochures and maps which we have available.  Jekk imbagħad imorru fuq sites oħra jiċċekkjaw il-prezzijiet, they get a better deal and they book elsewhere ...  Aħna l-importanti hu li nżidu l-viżibilita’ ta’ Malta.  Aħna din il-portal m’għamilnihiex to generate money għall-MTA imma biex inżidu l-awareness ta’ pajjiżna on the internet.  Illum hemm chains li għandhom il-websites tagħhom filwaqt li 3-star hotels u numru ta’ 4-star hotels s’issa ma kellhomx aċċess għall-internet u aħna ridna li at least we get them on the internet.  Fil-fatt għandna f’rasna li nagħmlu skema oħra through EU funds sabiex ngħinu lil dawn il-lukandi jkollhom aċċess għall-internet ukoll.  Din hija parti mix-shift li rridu nagħmlu biex naqilbu minn tour operator business għal independent traveller.  

ONOR. EVARIST BARTOLO:  Jekk nerġgħu mmorru lura għall-head office administrative expenditure naraw li l-ispiża se titla’ minn Lm569,786 fl-2006 għal Lm660,400 fl-2007, jiġifieri se tiżdied b’iktar minn Lm90,000.  Għandna idea għaliex se jkun hemm dik l-increase?  

IS-SUR PETER PORTELLI:  Fil-fatt jekk inħarsu lejn il-head office operative costs naraw li dawn naqsu filwaqt li head office administrative costs, kif qed jgħid l-Onor. Bartolo żdiedu.  Ir-raġuni għal dan hija li kien hemm xi change fl-accounting system u allura ċerti items li qabel kienu classified under operative costs issa qed ikunu classified under administrative costs.  

ONOR. EVARIST BARTOLO:  Immorru għal paġna 22 ta’ l-audited financial statements fejn f’note 20 naqraw li hemm Lm2,953,153 - trade and other payables.  Jista’ jkollna xi forma ta’ breakdown biex nifhmu x’inhuma dawn l-accruals?

IS-SUR PETER PORTELLI:  Mainly dawn huma tour operator support li jkunu għadhom ma daħlux il-kontijiet għalihom u allura jaqgħu għas-sena ta’ wara.

ONOR. EVARIST BARTOLO:  Imma kollha huma tour operators jew hemm affarijiet oħra?

IS-SUR PETER PORTELLI:  Il-parti l-kbira; minn Lm2.9 miljun hemm Lm2.37 miljun.

ONOR. EVARIST BARTOLO:  U dan l-ammont għadu kollu pendenti llum?  

IS-SUR PETER PORTELLI:  Il-claims jidħlu f’dawn iż-żmienijiet imbagħad jinqatgħu matul is-sena. 

ONOR. EVARIST BARTOLO:  U għandkom biżżejjed flus fil-fondi tagħkom biex tħallsuhom?

IS-SUR PETER PORTELLI:   Iva.  
ONOR. EVARIST BARTOLO:  U fosthom hemm British tour operators.  

ONOR. FRANCIS ZAMMIT DIMECH:  Forsi hawnhekk nikkjarifikaw ftit il-punt li m’hemmx cash flow problems pero’ mbagħad hemm prinċipji dwar meta għandek tħallas, jiġifieri mhux għax ikollok il-flus taqbad u tħallas.  M’huwiex fl-interess tagħna li nħallsu qabel ma jkunu dovuti.  

ONOR. EVARIST BARTOLO:  Mill-executive summary tal-financial estimates rigward il-branding insibu li s-sena li għaddiet l-MTA nefqet Lm348,794.  Għandna idea fuqhiex intnefqu dawn?  

IS-SUR PETER PORTELLI:  Fil-fatt kellna budget ta’ Lm500,000 u ntnefqu over Lm300,000 bejn konsulenza li kellna fuq il-branding u l-local element tal-branding.  

ONOR. EVARIST BARTOLO:  U għandna idea ta’ kemm tajna bħala konsulenza u kemm infaqna f’materjal li ntbagħtu fid-djar, billboards, eċċ?
IS-SUR PETER PORTELLI:  Il-konsulent ħa around Lm60,000 so the rest would have been gone into the local campaign.

ONOR. EVARIST BARTOLO:  Xi idea ta’ kif kejjilna l-effettivita’ ta’ dak il-branding exercise kellna?
IS-SUR KEVIN DRAKE (Director Comunications and Public Relations, MTA):  L-effettivita’ kienet imħallta.  Hemm id-dictum li there’s no such thing as bad publicity u dik hija xi ħaġa soġġettiva ħafna.  

ONOR. EVARIST BARTOLO:  Minn dik il-parti kien hemm suċċess kbir!

IS-SUR KEVIN DRAKE:  Assolutament.  Madankollu llum il-ġurnata niddubita hemmx persuna waħda li m’għandhiex idea pjuttost tajba ta’ x’jiġifieri tagħmel branding.  Voldieri minn dak il-lat ċertament li kienet suċċess.  Aħna konna u għadna qed nippromwovu l-valuri bażiċi tal-brand platform tagħna, jiġifieri l-patrimonju, l-ospitalita’ u d-diversita’ u l-kampanji tal-branding għadhom għaddejjin s’issa għalkemm fuq skala ħafna iżgħar minn tas-sena l-oħra.  Nista’ ngħid li mis-sena l-oħra ‘l hawn iffukajna ħafna fuq l-ospitalita’, per eżempju, anke permezz tal-programmi ta’ l-istar awards.  Dawn ċertament qed iħallu effett pożittiv għax qed naraw ħafna aktar awareness, anke fost dawk li jaħdmu fis-settur turistiku, dwar il-bżonn ta’ l-ospitalita’ akbar.  Għalkemm ma noqogħdux nagħmlu ħafna fanfarri se nibdew kampanja fl-iskejjel biex permezz tagħha nrawwmu t-tfal sa minn eta’ ċkejkna jkunu konxji ta’ l-importanza għall-ħarsien tal-wirt storiku, u mhux il-wirt storiku biss għaliex il-patrimonju huwa ħafna aktar usa.  Naturalment qajjimna kuxjenza wkoll dwar id-diversita’ u l-mijiet, jekk mhux eluf, ta’ affarijiet li wieħed għandu x’jara u x’jagħmel f’Malta u f’Għawdex.  Nista’ ngħid li meta għamilna dawn il-fażi differenti tal-kampanji, ħafna nies kienu qalu li ma kenux jafu kemm għandna wirt storiku f’pajjiżna.  

ONOR. EVARIST BARTOLO:  Jien qed nifhem li r-relazzjoni mal-konsulent Norveġiż spiċċat u huwa chapter magħluq.  

IS-SUR KEVIN DRAKE:  Iva.

ONOR. EVARIST BARTOLO:  Qed nifhem ukoll li għas-sena 2007 m’hemm l-ebda budget għall-branding.

IS-SUR PETER PORTELLI:  Le, għax issa l-budget se jiġi nkorporat f’tal-Media Consulta.

ONOR. EVARIST BARTOLO:  Jiġifieri dak huwa budget inkluż fis-somma tal-Media Consulta.

IS-SUR PETER PORTELLI:  Iva.

ONOR. FRANCIS ZAMMIT DIMECH:  Qed nipprova nillimita l-kjarifiki tiegħi pero’ ma nixtieqx li jkun hemm misconceptions.  Huwa misleading li ngħid li m’hemmx budget għall-branding; il-branding issa huwa nkorporat f’line item differenti li huwa parti mill-international marketing, mill-proġett mogħti lill-Media Consulta li hija nċidentalment l-evoluzzjoni prevista mill-bidunett ta’ kif kellu jsir il-branding.  Għaliex l-iskop principali ta’ branding ta’ prodott huwa li tbigħu lill-klijenti tiegħek.  Issa f’dan il-każ kien hemm bżonn ta’ awareness campaign għall-istess stakeholders li huwa l-poplu Malti b’mod ġenerali u ladarba dik il-fażi saret, issa l-parti iktar interessanti hi li abbażi ta’ l-istess core values identifikati - ta’ l-imagery prinċipali identifikat, jiġifieri aktar użu tas-salib ta’ Malta u ta’ konċetti oħrajn anke biex inkunu aktar coherent b’messaġġ wieħed kull fejn inkunu mhux sistema li kellna ftit tas-snin ilu, fejn tmur l-Ingilterra tara reklam mod ta’ Malta, tmur l-Italja tara reklam mod ieħor u tmur il-Ġermanja tara reklam mod ieħor u noqogħdu sejrin hekk – isir branding f’livell internazzjonali abbażi ta’ dak il-homework kollu li sar fl-ewwel fażi tal-branding.

ONOR. EVARIST BARTOLO:  Jiġifieri inti qed tara l-kontinwita’ assoluta u perfetta bejn il-branding ta’ Sinding u l-Media Consulta?

ONOR. FRANCIS ZAMMIT DIMECH:  Il-kontinwita’ hija fil-core values li ħadd ma bidilhom u l-kontinwita’ hija totali wkoll fl-enfasi qawwija li saret dwar il-ħtieġa li nużaw iktar sinjal li huwa marbut ma’ Malta u li huwa parti mill-asset nazzjonali - il-konsulent Sinding kien juża l-frażi li aħna qegħdin bil-qiegħda fuq asset nazzjonali li jiswa l-miljuni kieku kellna nipprovaw nikkreawh from scratch u dan huwa s-salib ta’ l-Ordni tal-Kavallieri ta’ Malta li huwa assoċjat iktar ma’ Malta, u fil-fatt huwa magħruf bħala “s-salib ta’ Malta” – biex nippreżentaw l-immaġini tagħna b’mod aktar konsistenti.  B’dawn it-tliet aspetti kollha li huma l-crux ta’ x’inhu branding - l-identifikazzjoni tal-core values u x’wassal għal hekk ma’ l-istess stakeholders, l-imagery principali u l-konsistenza - għandek kontinwita’ totali.  Imma jien ma rridx kontinwita’ biss, irrid ukoll l-evoluzzjoni ta’ kif se jkunu l-images proprja, ta’ kif se jkun l-advertising proprju, ta’ kif se nagħmlu anke monitoring tal-media ħalli naraw x’qed jgħidu fuqna internazzjonalment u kif nagħmlu input editorjali internazzjonali li jkun ta’ benefiċċju  għal Malta.  Forsi l-akbar lezzjoni li kellna nitgħallmu mill-branding hi kemm għandna lkoll nipproġettaw lil Malta b’mod pożittiv għaliex jekk aħna nipproġettaw lilna nfusna b’mod negattiv, allura nkunu l-għedewwa tal-branding tagħna bħala poplu.

ONOR. EVARIST BARTOLO:  Din l-istess kontinwita’ bejn San Ġwann il-Battista u Kristu!  Wieħed qatgħulu rasu u hemm hi l-kontinwita’!  Għax fil-każ tal-branding tiġix tgħidli li kien ippjanat li l-pjan li kien hemm meta ġie Sinding kien li mbagħad eventwalment se jwassal għal Media Consulta!

ONOR. FRANCIS ZAMMIT DIMECH:  Jiddispjaċini imma għandek żball.  Meta kien hawn Sinding bħala konsulent kellek il-kitba bil-parteċipazzjoni ta’ Sinding u bil-parteċipazzjoni ta’ konsulent ieħor li kien irrikkmanda Sinding tat-tender document biex preċiżament tintgħażel kumpannija li tagħmel ix-xogħol li għaliha ntgħażlet Media Consulta.  Naturalment min jiġi jgħidlek li trid tgħaddi għall-fażi ta’ tender li jrid ikollha “dawn” il-kapitoli, “dawn” il-prinċipji, “dawn” is-sintomi u “dan” il-metodu anke kif taġġudika, Allaħares jgħidlek ukoll lil min se tagħżel!  Irid ikun jew b’xi mod involut – li żgur ħadd m’hu qed jgħid hekk – jew inkella jrid ikun profetiku, li la għandu waħda u lanqas l-oħra.  Il-proċess biex issir għażla ta’ kumpannija internazzjonali li tagħmel il-branding internazzjonali u bil-marketing internazzjonali, kien parti mill-proċess li sar waqt il-konsulenza ta’ Sinding u parti mill-kontinwita’.  

ONOR. EVARIST BARTOLO:  Jiġifieri inti kont sodisfatt bix-xogħol li sar ta’ Sinding u għalhekk intemm il-kuntratt tiegħu.

ONOR. FRANCIS ZAMMIT DIMECH:  Fil-ħajja jien sodisfatt fis-sens li nara minn fejn inkun tlaqt fil-progress li jkun sar, pero’ imbagħad ma nkunx sodisfatt għax inkun irrid li nakkwistaw ferm aktar.  Sinding għamel il-fażi inizjali tiegħu, issa għaddejna għall-fażi oħra li kienet diġa’ prevista fi żmien il-konsulenza tiegħu.

THE CHAIRMAN: Jiġifieri Sinding, fit-terms of reference tal-kuntratt tiegħu kellu li jrid jagħmel proċess li eventwalment jittermina l-kuntratt tiegħu.  

ONOR. FRANCIS ZAMMIT DIMECH:  Fil-ħajja wieħed juża l-konsulenzi li jkollu bżonn minn żmien għal żmien.  Il-fażi inizjali tal-branding saret bil-konsulenza ta’ Sinding li kien suġġerit lill-MTA minn element jew elementi fl-industrija privata.  Jiġifieri dan ħadd ma mar barra fil-gallerija jagħżel lil Sinding imma għamilna konsultazzjoni ma’ nies prominenti fl-industrija tat-turiżmu, kien hemm dak is-suġġeriment u aħna wżajna l-konsulenza tiegħu.  Issa m’hemm xejn ħażin li nevolvu aktar għaliex l-istess proċess ta’ branding kien jinvolvi l-kitba ta’ tender biex tintgħażel b’tender process kumpannija nternazzjonali u huwa ċar li meta mbagħad inti tagħmel dik l-għażla m’għandekx għalfejn tibqa’ wkoll bil-konsulenza.

THE CHAIRMAN:  Imma Sinding kien imdaħħal fit-tender?  

ONOR. FRANCIS ZAMMIT DIMECH: Iva, Sinding kien involut ħafna fit-tender process.

THE CHAIRMAN: U bil-proċess tiegħu kien qed jippjana biex at the end of the day jittermina l-kuntratt tiegħu stess.

ONOR. FRANCIS ZAMMIT DIMECH: Jiena ma kontx nesprimiha b’dak il-mod għaliex taf li nkunu qed nużaw daqsxejn sofiżmu meta nesprimuha b’dak il-mod, pero’ konsegwenza loġika ta’ min jagħtik konsulenza inizjali u jagħmillek tender biex tagħżel kumpannija nternazzjonali li b’ebda mod ma jibbidja għaliha hu, huwa f’ċertu sens proċess li jnaqqas jew jelimina għal kollox l-importanza tal-konsulenza.  

ONOR. EVARIST BARTOLO:  Jiġifieri b’kollox fuq il-branding ta’ Sinding infaqna Lm0.33 miljun?  
IS-SUR PETER PORTELLI:  F’dik is-sena ntnefqu ‘l fuq minn Lm300,000 li kienu jinkludu l-fee ta’ Sinding.  

ONOR. EVARIST BARTOLO:  Jiġifieri s-somma totali li ntnefqet fuq branding hija ta’ Lm348,000.  

IS-SUR PETER PORTELLI:  Fl-2006.

ONOR. EVARIST BARTOLO:  Mela fl-2005 intnefqu wkoll?

IS-SUR PETER PORTELLI:  Le.  

ONOR. EVARIST BARTOLO: Meta nitkellmu fuq expenditure, is-sistema li hemm fl-MTA  dwar expenditure minn line items jew votes differenti, in-nies differenti – qed nitkellmu bħala line management – huma ntitolati jonfqu ċertu flus mingħajr clearance tal-bord jew ta’ xi ħadd ogħla minnhom?

IS-SUR PETER PORTELLI:  Le, il-financial regulations tal-gvern japplikaw ukoll għall-MTA.  

THE CHAIRMAN:  Jiġifieri m’għandhomx diskrezzjoni.

IS-SUR PETER PORTELLI:  Jiġifieri għandek ċerta spiża li għaliha trid tmur bi quotations, għandek spiża oħra li għalija trid tmur b’tender u ovvjament hemm ukoll il-filters within the system ta’ l-MTA.

ONOR. EVARIST BARTOLO:  Jien qed naħseb f’nefqa ftit differenti.  Per eżempju, jien impjegat u on the spot ikolli l-opportunita’ – ejjew ngħidu li għandi intenzjoni tajba – biex nieħu ċerta inizjattiva li se tneffaq lill-MTA madwar Lm15,000.  Jiena nista’ naqbad u neħodha din l-inizjattiva?

IS-SUR PETER PORTELLI:  No.

ONOR. EVARIST BARTOLO:  Imma inti ċert li ma tiġrix din il-ħaġa fl-MTA?

IS-SUR PETER PORTELLI:  Jiena bħala permanent secretary nesiġi li any expenditure over Lm2,500 ma ssirx by direct order imma toħroġ bilfors b’tender u jekk wieħed irid imur oltre mhux biss irid l-awtorita’ ta’ l-MTA imma irid ukoll l-awtorita’ tal-Ministeru tal-Finanzi.  

ONOR. EVARIST BARTOLO:  Jien m’iniex qed naħseb f’dik it-tip ta’ somma; semmejtlek somom aktar modesti.

IS-SUR PETER PORTELLI:  Inti semmejtli Lm10,000 u jien qed nitkellem fuq somma li hija inqas.  

ONOR. EVARIST BARTOLO: Jiġifieri inti ċert li ma jiġrux dawn l-affarijiet.

IS-SUR PETER PORTELLI: Ir-requests li jkolli jien mill-MTA napprovahom through the necessary channels.  

ONOR. EVARIST BARTOLO:  Jien qed nagħmel dawn id-domandi biex ma jkollniex leakages finanzjarji u għalhekk kont qed nistaqsi anke fuq likwidita’ u jekk intomx sodisfatti bil-financial base ta’ l-MTA eċċ.  Qed nistaqsi jekk ġieli tiġrix okkażjoni fejn jien – biex nerġa’ nġib eżempju bija – nieħu inizjattiva fil-marketing, inkun qed nieħu mill-fondi ta’ Joe Galea fil-Ġermanja għax hu qiegħed f’ċertu marketing, mingħajr ma jkun jaf hu li jiena qed nuża l-flus tiegħu.

IS-SUR PETER PORTELLI: Bħala mpjegat definitely ma tistax tagħmel dan, pero’ I’m trying to understand x’tip ta’ eżempju għandek f’rasek. 

ONOR. EVARIST BARTOLO:  Per eżempju, xi ħaġa li għandha x’taqsam ma’ promotion.  

IS-SUR PETER PORTELLI:  Hu x’inhu dak li se tagħmel bħala mpjegat, għandek il-levels of authorisation tiegħek jiġifieri ma tistax teħodha b’buona volonta tiegħek li taqbad u tiddeċiedi li ċċaqlaq.  Hemm il-financial control, it-tendering board jew il-procurement officer in charge u hemm imbagħad il-bord u ċ-chairman jew is-CEO.  

ONOR. EVARIST BARTOLO:  U intom sodisfatti li dawn is-sistemi qed jaħdmu kif tixtiequhom.

IS-SUR PETER PORTELLI:  Iva.

ONOR. EVARIST BARTOLO:  Jekk nindikalkom id-dettalji tkunu tistgħu tiċċekkjaw?

IS-SUR PETER PORTELLI:  Jekk tagħtina d-dettalji niċċekkjawhom there and then. 

ONOR. EVARIST BARTOLO:  Minbarra l-inizjattivi li tħabbru s’issa fuq rotot ġodda għal-low cost u forsi l-bżonn ta’ kampanji oħrajn ta’ reklamar, qed tantiċipaw li se jkollkom bżonn ta’ aktar fondi sa l-aħħar tas-sena?  

IS-SUR PETER PORTELLI:  Le.

ONOR. EVARIST BARTOLO:  Jiġifieri se tkunu covered?  

IS-SUR PETER PORTELLI:  Barring li jinqala’ xi diżastru, iva.  Pero’ l-agreement li għandna ma’ Media Consulta jaħseb anke għal dawn it-tip ta’ affarijiet li anke li l-WTO tipprevedi li jistgħu jiġru bħall-bird flu jew anke affarijiet lokali.  Jiġifieri barring normal business we should be covered.

ONOR. EVARIST BARTOLO:  Jiġifieri fin-normal course of events ma tantiċipax li se jkollkom bżonn terġgħu tmorru għand il-gvern għal infusion oħra ta’ fondi.

IS-SUR PETER PORTELLI:  Le, il-gvern għamilhielna ċara li on the basis tal-business scales li ppreżentajna dawk huma l-fondi.

ONOR. EVARIST BARTOLO:  Il-fatt li s-sena li għaddiet spiċċajtu b’deficit ta’ Lm1.1 miljun, is-sitwazzjoni finanzjarja overall ta’ l-MTA, kif tiddefinuha meta tħarsu ‘il quddiem lejn dan iż-żmien ta’ transizzjoni u ħafna commitments ġodda?  

IS-SUR PETER PORTELLI:  It is a very fine balancing act marbuta ma’ dik il-ħaġa li bdejna biha fil-bidu, jiġifieri li we are in a period of transition.   Kif diġa’ għedt, fejn qabel konna nistrieħu fuq it-tour operators biex iġibulna x-xogħol, issa l-affarijiet qed jinbidlu u s-sena l-oħra  u din is-sena huma the critical years f’dan il-proċess li għandhom iwasslu biex l-awtorita’ ikollha a new formula  ta’ kif tqassam il-flus tagħha at least over the coming five years sakemm l-impatt tal-low cost u tal-Media Consulta jkun qed jaħdem u jħalli effett.

ONOR. EVARIST BARTOLO:  Fil-fatt il-mistoqsija tiegħi hija marbuta ma’ dan.  L-additional funds li tlabtu din is-sena tpoġġihom taħt extraordinary initiatives, jew kieku idealment dawk għandhom ikunu parti regolari mill-budget ta’ l-MTA biex tkunu tistgħu toperaw?

IS-SUR PETER PORTELLI:  Le, huma extraordinary initiatives.

ONOR. EVARIST BARTOLO:  Jiġifieri huma one-offs.

IS-SUR PETER PORTELLI:  Iva.

ONOR. EVARIST BARTOLO:  Imma, per eżempju, għas-sena d-dieħla tal-low cost – jekk se nieħdu eżempju tal-low cost – se jkun hemm ukoll.  Mhux hekk?

IS-SUR PETER PORTELLI:  This is quite sensitive.  I have no problem with discussing it imma naħseb li jkun ta’ dettriment għall-industrija.   

ONOR. EVARIST BARTOLO:  OK, nifhem.

ONOR. FRANCIS ZAMMIT DIMECH: Il-business case kif ippreżentat mill-MTA lill-gvern – mhux il-gvern talab lill-MTA tagħmel hekk imma għamlet hekk minn jeddha – irrikjeda l-għajnuna on a one-off basis b’mod straordinarju, pero’ ippreżenta l-business case ukoll li  mbagħad bl-allocation normali li ssir lill-MTA minn sena għal oħra, hi tkun tista’ tassorbi l-costs kollha ġodda ta’ kif qed jevolvi t-turiżmu.

ONOR. EVARIST BARTOLO:  Ħalli nara iniex qed nifhem.  In-nefqa ta’ total operating expenditure li din is-sena kienet ta’ Lm10.2 miljun, is-sena d-dieħla bil-commitments – mingħajr ma nidħlu fid-dettall ta’ biex ikollna aktar seats, ta’ Media Consulta, eċċ. – se jkollha bżonn titla’ jew se nkunu nistgħu nibqgħu naħdmu fil-parametri ta’ Lm10 miljun?  

ONOR. FRANCIS ZAMMIT DIMECH:  Kif kien ippreżentat mill-MTA stess, is-somma ma jkollhiex għalfejn titla’ għaliex imbagħad tistabbilizza ruħha, għas-sempliċi raġuni li bħalma jkollok costs ġodda qed jiżdiedu jkollok oħrajn li qed jonqsu.

ONOR. EVARIST BARTOLO:  Jiġifieri aħna komdi li dik se tiġri.

IS-SUR SAMUEL MIFSUD (Chairman, MTA):  (not recorded)

THE CHAIRMAN:  Għalkemm dan kollu mhux qed jiġi recorded, peress li hawn il-media preżenti nitlob biex għal raġunijiet ta’ interess nazzjonali, ċerta informazzjoni ma tiġix irrapportata.   M’aħniex qed nimponu limitazzjonijiet fuq il-media, imma xtaqt li fl-interess tal-pajjiż niġbed l-attenzjoni. 

ONOR. EVARIST BARTOLO:  ‘Il hinn minn dawn l-items jien qed nagħmel din id-domanda għax x’ħin inħares lejn il-product development nara li l-MTA qed tidħol fi problema fejn minbarra li jkollha tagħmel nefqa kapitali, ikollha mbagħad tidħol fi spejjeż rikorrenti.  X’effett qed iħalli fuq il-budget li, per eżempju, l-ewwel tagħmel San Ġorġ imbagħad tagħmel x’imkien ieħor? 

IS-SUR PETER PORTELLI:  La semmejt il-beaches tajjeb ngħidu li mill-kirjiet u l-concession fees we’re covering the maintenance cost.  

ONOR. EVARIST BARTOLO:  Imma nispera li qed iħallsu, għax jien informat li mhux kulħadd qed iħallas!

IS-SUR PETER PORTELLI:  Pero’ l-idea hi li mill-concession fees stess inħallsu l-maintenance costs.  Anke fil-proġetti li nagħmlu qed noqogħdu attenti li jkollna ċertu income mhux biex nagħmlu l-qligħ minnhom imma to support the maintenance  ta’ ċerti xogħlijiet li jkollhom bżonn ħalli nżommu l-proġetti li nkunu għamilna  fl-istat li għandhom jinżammu.  

ONOR. EVARIST BARTOLO:  Jien għalhekk norbot dan mal-mistoqsija ta’ x’qed jiġri biex niġbru l-flus għax jiena nifhem li mhux fair li l-MTA titgħabba bi spejjeż, meta s-settur privat li qed igawdi minn dik il-faċilita’ ma jħallasx il-flus li għandu jħallas.  

IS-SUR PETER PORTELLI:  Naqbel miegħek mija fil-mija u fil-fatt din hija l-push li qegħdin nagħmlu.  Jien naħseb li huwa mportanti li min qed jaqla’ x’jiekol minn post għandu jikkontribwixxi għall-upkeep u l-maintenance tiegħu.  Per eżempju, il-ħlas għal gabbana huwa ta’ Lm2  kuljum which is hardly a contribution meta wieħed jara l-flus li jagħmlu.  

THE CHAIRMAN:  Għandi xi mistoqsijiet żgħar u naħseb li nkunu nistgħu nikkonkludu.  Meta ngħidu li l-kuntratti tal-low cost u tal-Media Consulta huwa performance related ifisser li l-MTA żammet an opt-out clause biex jekk in-numri jew it-targets ma jintlaħqux it can opt out of the contract without any liability?

IS-SUR PETER PORTELLI:  Fuq il-Media Consulta hemm din l-opt-out clause, pero’ għal dak li jirrigwarada r-Ryanair dawn huma paid per passenger jiġifieri jekk jibgħat wieħed inħallsu ta’ wieħed u jekk jibgħat elf inħallsu ta’ elf.  

THE CHAIRMAN:  Fil-product development għall-2007 fost l-oħrajn bħala projects hemm beach development,  Lm166,000 u coastal, Lm106,000.  Tistgħu tispjegaw fiex jikkonsistu dawn il-figuri? 

IS-SUR PETER PORTELLI:  Il-coastal hija t-tkabbir tal-bajja ta’ San Ġorġ b’ħames metri oħra.  

ONOR. FRANCIS ZAMMIT DIMECH: Xtaqt ngħid hawnhekk li t-tkabbir tal-bajja ta’ San Ġorġ huwa ppjanat għall-ġimgħa li ġejja jew ta’ wara.  Dan huwa proġett fejn qed ikun impurtat ammont ta’ ramel addizzjonali biex tikber iktar il-bajja ta’ San Ġorġ, li jfisser li fil-ġranet li ġejjin ikollna nagħlqu din il-bajja għal ġurnata jew tnejn biex jiżdied dak ir-ramel, pero’ b’effett imbagħad li titkabbar b’dak il-volum li qed ngħidu u bid-daqs li qed ngħidu.  

THE CHAIRMAN:  Dak huwa beach development?

ONOR. FRANCIS ZAMMIT DIMECH: Litteralment beach development;  dik il-bajja diġa’ kibret b’mod fenomenali fuq li kienet u issa se tikber ferm iżjed.

ONOR. EVARIST BARTOLO:  Kemm huwa mistenni li jdum biex il-bajja ta’ San Ġorġ ikollha status ta’ blue flag?  X’passi oħra rridu nieħdu biex l-istatus ta’ pilot project isir status ta’ blue flag?  Qed nistaqsi dan għaliex meta tidħol fil-website tal-blue flags li hawn fil-Mediterran issib li aħna m’aħniex iniżżlin.

ONOR. FRANCIS ZAMMIT DIEMCH:  Għax għadna għaddejjin bil-pilot project.  Forsi Mario Attard jista’ jispjega aħjar.

IS-SUR MARIO ATTARD (Director Product Planning, MTA):  Għal dak li huwa pilot project blue flag status, din is-sena ħadna l-ewwel beach li hija l-bajja ta’ San Ġorġ provided li matul dan is-sajf nagħmlu ċerti inizjattivi li jinkludu primarjament ħames environmental initiatives - li diġa’ ippjanajnihom ​- fosthom exhibition u clean up ta’ l-area.  Once li nagħmlu dawn l-attivitajiet, awtomatikament niġu kkonfermati b’mod permanenti.  

ONOR. EVARIST BARTOLO:  Jiġifieri nieħdu l-istatus ta’ blue flag? 

IS-SUR MARIO ATTARD:  Aħna diġa’ qegħdin status ta’ blue flag, imma biex tkun blue flag ……

ONOR. EVARIST BARTOLO: Bid-dgħajjes marbuta barra, xorta nikkwalifikaw għall-blue flag?

IS-SUR MARIO ATTARD:  Iva u mhux talli hekk, talli ftit tal-ġimgħat ilu ġie l-president tal-blue flag international minn Denmark and he was very pleased with the situation.  More than that he was also pleased bl-iżviluppi li qegħdin nagħmlu fl-Għadira u f’Buġibba.  Fil-fatt qalilna bl-aktar mod ċar li għandna napplikaw għal dawn it-tnejn u aħna se napplikaw din is-sena.  Fil-każ ta’ Buġibba, hopefully within a year għandna jkollna l-istatus tagħha wkoll.  

ONOR. EVARIST BARTOLO:  Rigward l-Għadira fejn hemm il-problemi ta’ kiosks mingħajr faċilitajiet iġjeniċi ta’ toilets, etc., dik timpatta fuq l-istatus ta’ blue flag?  Jista’ ikollok blue flag u jkollok kiosks mingħajr il-faċilitajiet iġjeniċi?
IS-SUR MARIO ATTARD:  Dażgur li le.  Fil-fatt aħna qegħdin nagħmlu monitoring f’dan ir-rigward u għalhekk qed ngħidu li fil-każ ta’ l-Għadira rridu nieħdu sentejn u din is-sena lanqas biss bdejna l-waste separation għax ma kienx worth it li nibdewha minn din is-sena.  There are a number of small initiatives li rridu nieħdu fil-każ ta’ l-Għadira in due course imma l-importanti hu li bdejna.  Fejn jidħlu concessions nistgħu ngħidu li għallinqas dawn qegħdin jobdu r-regolamenti u hemm titjib u organizzazzjoni aħjar li hija riflessa wkoll mill-istess operaturi. 

ONOR. EVARIST BARTOLO:  Pero’ fil-livell ta’ kiosks m’hijiex kwestjoni li jobdu r-regolamenti, għax jekk m’għandhomx faċilitajiet iġjeniċi m’għandhomx.

ONOR. FRANCIS ZAMMIT DIMECH:  Forsi s-Sur Attard jista’ jikkjarifika jekk il-faċilitajiet iġjeniċi u l-amenities iridux jipprovduhom bilfors il-kiosks jew nistgħux nipprovduhom aħna.  

ONOR. EVARIST BARTOLO:  X’Jiġifieri?

ONOR. FRANCIS ZAMMIT DIMECH:  Mela dawn bilfors jobbligaw lil tal-kiosk biex jagħmel toilet hu?  Inti tista’ tagħmel area fejn fiha jkollok l-amenities  meħtieġa.

ONOR. EVARIST BARTOLO:  Jekk jien informat tajjeb mhux kompatibbli li jkollok kiosks mingħajr standards ambjentali f’post li jrid jieħu status ta’ blue flag.

ONOR. FRANCIS ZAMMIT DIMECH:  Safejn naf jien hija kwestjoni ta’ amenities tal-bajja.

IS-SUR MARIO ATTARD:  L-iktar importanti hu li ma jkunx hemm pollution.  Irrid ngħid ukoll li l-Għadira hemm ħafna x’wieħed jagħmel u huwa programm mhux ta’ sena imma ta’ ftit snin.  Fost l-affarijiet li jridu jsiru hemm li t-tmien kiosks li hemm li bħalissa huma kollha differenti –  min hu abjad, min hu iswed u min hu isfar – jiġu mibdula b’tali mod li jkun hemm aktar simetrija u jagħti dehera aħjar lill-post.  Pero’ dawn kollha huma inizjattivi li għad irridu narawhom u niddiskutuhom ma’ min hu konċernat.  

ONOR. EVARIST BARTOLO: Jiġifieri l-cost biex isiru dawn it-tibdiliet se terfagħhom l-MTA. 

IS-SUR MARIO ATTARD:  F’dan il-mument m’għandniex commitments u jekk se nagħmlu commitments se nagħmluhom għas-snin li ġejjin mhux għal din is-sena.

ONOR. EVARIST BARTOLO:  Għalhekk aktar kmieni jien għamilt id-domanda ta’ jekk il-commitments li qed nagħmlu fl-ajru, fil-baħar u fuq l-art hemmx budgeted għalihom għax minn x’imkien iridu jiġu l-flus!

IS-SUR MARIO ATTARD:  Kif qal il-permanent secretary, fil-każ ta’ l-Għadira l-fees ġew mibdula b’tali mod li hemm beach management contribution kemm min-naħa tal-kiosk kif ukoll min-naħa tal-beach operators.  

THE CHAIRMAN:   Aktar kummenti?  Il-Ministru.

ONOR. FRANCIS ZAMMIT DIMECH:  Xtaqt nagħmel kumment ġenerali.  L-informazzjoni mitluba b’mod kunfidenzjali fejn hi kunfidenzjali tista’ tingħata lill-kelliem ewlieni ta’ l-oppożizzjoni u jekk għandu bżonn ta’ xi informazzjoni addizzjonali, l-unika diskrezzjoni li naħseb ikun dispost jaqsam magħna bħala gvern hi li fejn nindikaw li hi kunfidenzjali, ngħadduhielu bħala kunfidenzjali, fejn tista’ tkun ta’ natura iktar pubblika nistgħu ngħadduha hekk.  Qed nirriferi dejjem – kif spjegajt qabel – għall-kunfidenzjalita’ ta’ natura kummerċjali għax kieku qed nitkellem fuq kunfidenzjalita’ ta’ natura politika m’iniex qed nagħmel din  l-offerta!  Aħna pajjiż li nikkompetu mad-dinja kollha kif id-dinja kollha tikkompeti magħna u ma rridux nagħmlu dak li ebda kompetitur tagħna m’hu qed jagħmel.  Naħseb li jekk din nifhmuha flimkien  – u naf li l-oppożizzjoni tifhimha għax għamlet appell qabel anke lill-media – ikun għall-ġid ta’ pajjiżna u għall-ġid ta’ l-industrija tat-turiżmu.  

THE CHAIRMAN:  Nassigura lill-Ministru li m’hemm ebda nteress li b’xi mod nagħtu gambetta lil din l-industrija.   Nirringrazzja lil kulħadd u naġġorna l-kumitat. 

Fit-8:24p.m. il-Kumitat aġġorna. 

